
Ukiumoortumik nalunaarusiami matumani siunertarineqar-
poq Killiliisa – Kinguaassiuutitigut atornerluineq akiorniar-
lugu Naalakkersuisunit periusissiaq 2018-2022, Pitsaaliui-
nermut Isumaginninnermullu Aqutsisoqarfimmit aallarti-
sar neqartumi suliniutit 2019 aallartinneqartut killiffissior-
nissaat.

Periusissiaq Killiliisa 2018-imi aggustimi saqqummer sin-
neqartoq arfinilinnik tamarmik immikkut pingaarnertut 
anguniagartalinnik pingaarnertut sammisaqarpoq. 
 Saq qum mersitsinerup kingorna sammisani pingaarnerni 
 tamani suliniutit arlallit aallartisarneqarput. Pingaarnertut 
sammisani ataasiakkaani suliniutit arlallit imminnut 
 attuumassuteqarput. Kapitalini tulliuttuni pingaarnertut 
sammisat ataasiakkaat aallaavigalugit suliniutit aallartis-
arneqarsimasut pingaarnersiorlugit eqqartorneqassapput:

SIULEQUT

PINGAARNERTUT  
SAMMISAT ARFINILLIT:

1. Paasissutissiineq
2. Pitsaaliuineq

3. Oqartussaasoqarfiit assigiinngitsunik  
suliallit akornanni suleqatigiinneq

4. Eqqugaasut ilaqutaallu
5. Nunaqqatigiit

6. Inuit kinguaassiuutitigut  
kannguttaatsuliornermik  

pissusilersortartut



PAASISSUTISSIINEQ / 
ILISIMASANIK  
AVITSEQATIGIINNEQ
Kinguaassiuutitigut innarliisarneq pillugu 
innuttaasunut paasissutissiinermik ilisi-
ma sanillu avitseqatigiinnermik sulinium-
mik anguniagaqarnermi paquminartuujun-
naarsitsinissaq aamma kinguaassiuutiti-
gut innarliisarnernik eqqartuisalersitsi-
nissaq toqqammaviupput. Tamanna 2019-
imi suliniutit pingasut aqqutigalugit piviu-
sunngorpoq: Maligassiuisunik pilersitsi-

neq, najoqqutassiamik ”Meeqqanik kingu-
aassiuutitigut atornerluineq pillugu ilinni-
agalinnut najoqqutassiaq”-mik suliaqar-
neq atuutsitsilernerlu kiisalu piviusuler-
saarummik ”Pilluarneq Ersigiunnaarpa-
ra”-mik suliaqarneq takutitsinerlu. Immik-
koortuni tulliuttuni suliniutit taakkua kil-
liffii nassuiarneqassapput. 

MALIGASSIUISUT

Maligassiuisut arfinillit 2018-imi aasak-
kut toqqarneqarput. Kinguaassiuutitigut 
innarliisarnerup paquminarunnaarsinniar-
neranik suliaqarnerup ingerlaannarnissaa-
nik qulakkeerinninniarnermut maligassiu-
isut tapertaasussaapput. Maligassiuisut 
nammineq kinguaassiuutitigut innarlerne-
qarsimanngikkunik innarlerneqarsimasu-
nut ilaqutaasuupput. Sammisaq qajannar-
sinnaammat maligassiuisunik toqqaaner-
mi maligassiuisut sassarlutik pitsaaneru-
sumik inuuneqalerniarnerminni aqqusaar-
simasanik oqaluttuarnissamut naammat-
tumik inuttut ineriartorsimanissaat immi-
nullu sulissutigisimanissaat pingaartinne-
qarput. Tamanna Pitsaaliuinermut Isuma-
ginninnermullu Aqutsisoqarfiup maligas-
siuisullu akornanni suleqatigiinnissamut 
piumasaqaataasimavoq. Maligassiuisut 
misigisimasaminnik oqaluttuarnerat 
kingu aassiuutitigut innarliisarnerit pillu-
git unneqqarinnerusumik oqaloqatigiin-
nissamut iluaqutaallutillu kinguaassiuuti-

tigut innarlerneqarnerup kingorna qanoq 
ingerlariaqqittoqarsinnaaneranik pitsaa-
nerusumillu inuusoqalersinnaaneranik 
mali gassiuinermut iluaqutaapput. 

Maligassiuisut illoqarfinni nunaqarfinnilu 
misigisimasaminnik oqaluttuarput taa-
maa lillutillu killileeqataallutillu kinguaas-
siuutitigut innarliinerit pillugit unneqqarin-
nerusumik oqaloqatigiinnissamut aqqutis-
siueqataallutik. Maligassiuisut saqqummi-
ussinerannut atatillugu Pitsaaliuinermut 
Isumaginninnermullu Aqutsisoqarfiup 
Qitiu sumik Siunnersuisarfia (QS) ullormi 
ataat simi affarmilu pikkorissaasarpoq. 
Illo qarfiit nunaqarfiillu kinguaassiuutitigut 
innarliinerit pillugit suliaqarnissamut pia-
reersarnissaat pikkorissarnermi siunerta-
rineqartarpoq. Pikkorissarnermi sulisut 
najukkaminni ikiorneqarnissaminnik pisa-
riaqartitsisunik ikiuinissamut piareersar-
nissaat aallutarineqartarpoq. Amerlasuut 
suleqatigiinnerisigut kinguaassiuutitigut 
innarliinerit akiorneqarnissaannut susas-

saqarfiit akimut suleqatigiinnerannik pit-
saanerulersitsiniarneq pikkorissarnermi 
aallunneqartarportaaq. Maannamut mali-
gassiuisut aamma QS ukunaneereerput: 
Nuuk, Qaanaaq, Uummannaq, Qaqortoq, 
Nanortalik, Narsaq aamma Sisimiut. Kisi-
anni maligassiuisut piviusulersaarummik 
saqqummersitsinermut ilaagamik nunat-
sin ni kommunit tamakkerlugit tikeraareer-
paat. Sammisap pingaarnerup matuma 
 immikkoortuisa kingullersaanni piviusuler-
saa rut pillugu paasissutissat itisilerneqas-
sapput. 

Maligassiuisut Paarisami suliniummik 
aqutsisumut aalajangersimasumut atta-
ve qartarput. Kommunit maligassiuisup 
saq qummiussinissaa siunertaralugu qaaq-
quserusukkaangata suliniummik aqutsi-
soq aalajangersimasunik malittarisassior-
tarpoq. Malittarisassiami suleqatigiinnis-
samik isumaqatigiissut aalajangersarne-
qartarpoq, tassanilu maligassiuisut, suli-
niummik aqutsisup, QS-ip, kommunip 
aam ma aningaasaqarnermut immikkoor-
tortaqarfiup akornanni suliassat akisus-
saaffiillu immikkoortiternerat kiisalu saq-
qummiussinermut atatillugu atorneqar-
tus sat erseqqissumik allaatigineqartar-
put. Maligassiuisut sassarnermik sulia-
qar neranni paarilluarniarlugit pisariaqar-
titsisoqartillugu ataavartumik ilitsersui-
sunik aamma tarnip pissusiinik ilisimasa-
linnik oqaloqateqartarnissaannik neqe-
roor figineqartuartarput. 

Pitsaaliuinermut Isumaginninnermullu 
Aqutsisoqarfiup maligassiuisunut mar lo-
riarluni pingasoriarlunilluunniit maligas-
siui sunik ineriartortitsinermut atuisarner-
mullu tunngatillugu iluaqutaasussamik 
assi giinngitsunik ukkataqarfiusunik isu-
ma sioqatigiisitsinissani naatsorsuutigaa. 
2019-imi aasakkut isumasioqatigiisitsi-
so qarpoq, tamatumanilu maligassiuisut 
tamarmik immikkut aalajangersimasumik 
saqqummeriaaseqarnissartik iluarineru-
sarmassuk qanoq ittunik nukittuffeqarne-
rannik pikkoriffeqarnerannillu paasiniaa-

neq ukkatarineqarpoq. Maligassiuisut 
ilaat tusarnaartunut saqqummiussinissar-
tik iluarinerusarpaat allallu assersuutiga-
lugu allakkatigut saqqummersitsinissartik 
imaluunniit tusagassiortunit apersorne-
qar nermikkut saqqummernissartik iluari-
nerusarlugu. Maligassiuisut taamaalillutik 
Killiliisa-mik periusissami paasissutissii-
niarnermi nukittuffitik atorlugit tapersee-
qataasarput. 

Maligassiuisut kommunini suliaat maan-
na mut ajunngitsuinnarmik tutsaqarfigine-
qartarlunilu qisuariarfigineqartarpoq. 
Asser suutigalugu kommunimi sammisap 
eqqartorneqalernera aammalu maligassi-
uisut oqaluttuaasa kimittuut inuiaqatigiin-
ni neriuuteqalersitsinerat pillugu tutsa-
qar toqartarpoq. Tamatuma saniatigut  QS- 
imi maluginiarneqarpoq maligassiui sut 
kommunimut tikeraarnerannut atatillugu 
pikkorissarsitsigaangamik sammisaq ki-
nguaassiuutitigut innarliisarnertut ittoq 
paquminartoq pillugu inuiaqatigiinnik su-
lissuteqaleraangamik sulinermut tunnga-
vigisaq allaanerusartoq. Maligassiuisut 
oqaluttuaannut misigisaannullu inner-
suus  sisarnikkut sammisaq pillugu eqqar-
tueqatigiinneq ajornannginnerulertarpoq. 

MEEQQANIK KINGUAASSIUUTITIGUT ATORNERLUINEQ  
PILLUGU ILINNIAGALINNUT NAJOQQUTASSIAQ

Paasissutissiinermik suliniuteqarnermut 
atatillugu 2019-imi ukiakkut meeqqanik 
kinguaassiuutitigut innarlerneqarsimasu-
nik sullissisunut najoqqutassiaq saqqum-
mersinneqarpoq. Najoqqutassiaq sullissi-
sunut – ilinniarsimasunut ilinniarsiman-
ngit sunullu – allagaavoq, tamatumanilu 
siu nertarineqarpoq kinguaassiuutitigut 
innar liinermik paasiniaanermi suliaqarner-
milu ilisimasanik ilitsersuutinillu taperta-
liinissaq. Kinguaassiuutitigut innarliineq 
pillugu suliani sulisut nalorninartut annikil-
lisinnissaannut najoqqutassami tigussaa-
su nik sakkussaqarlunilu atortussaqarpoq. 
Assersuutigalugu meeraq ernumassutigi-
saq pillugu qaqugukkut qanorlu nalunaar-
toqarnissaa nalornissutigineqarsinnaavoq. 

Taamatuttaaq qaqugukkut, sooq aamma 
qanoq nalunaartoqarnissaa pillugu innut-
taasunut postkortiliortoqarpoq. 

Najoqqutassaq 2019-imi novembarimi 
saq qummersinneqarpoq nunalu tamakker-
lugu illoqarfinni nunaqarfinnilu ulluinnarni 
meeqqanik inuusuttunillu sullissisartunut 
nassiussuunneqarluni. Taakkua ilagaat 
ulluk kut paaqqinnittarfiit, atuarfiit, poli-
tiit, kommunit, ilaqutariinnik sullissiviit 
aamma ullukkut unnuakkullu paaqqinnit-
tarfiit. Atuutsitsilerneq pitsaanerpaamik 
ingerlasinnaaniassammat maannamut 
sunniutaasut uuttortarumallugit 2020-p 
ingerlanerani najoqqutassap malitseqar-
tinneqarnissaa pilersaarutigineqarpoq. 

Meeraq pillugu 
ernumassuteqaruit qanoq 

iliussanerlutit nalunngiliuk?

PIVIUSULERSAARUT ”PILLUARNEQ ERSIGIUNNAARPARA” 

Najoqqutassap saniatigut aamma piviusu-
lersaarut ”Pilluarneq Ersigiunnaarpara” 
saqqummersinneqarpoq. Kinguaassiuuti-
tigut innarlerneqarnerup kingorna inger-
laqqinneq pitsaasumillu inuuneqalerneq 
pillugu oqaluttuat marluk piviusulersaa-
rummi aallaavigineqarput. Taamatuttaaq 
kinguaassiuutitigut innarliinerit pillugit 
paqumisitsiunnaarsitsinissaq inuiaqati-
giinnillu neriuuteqalersitsinissaq piviusu-
lersaarummi siunertarineqarpoq. Paqumi-
narsitsiunnaarniarnermut atatillugu qisu-
ariaataasinnaasut kingunerlutsitseqqiler-
nermullu pissutaasinnaasut isumaginis-
saannut piareersimasunik upalungaarsi-
masoqarnissaa pingaaruteqarluinnarpoq. 
Taamaattumik piviusulersaarutip saqqum-
minnginnerani najoqqutassap aalajanger-
simasunik iliuuseqarnissamut sakkussa-
nik imallip saqqummersinnissaa pilersaa-
rusioqqissaarneqarlunilu ataqatigiissar-
neqaqqissaarpoq. 

Piviusulersaarut najoqqutassarlu novem-
barimi sinerissami saqqummersinneqar-
poq. QS-imut Paarisamullu sinniisut, mali-
gassiuisunit filmiliamilu ilitsersuisoq sine-
rissami takutitsinernut angalaqatigiipput. 
Nuummi, Ilulissani, Aasiaanni, Maniitsumi, 
Narsami Tasiilamilu takutitsisoqarpoq. 
Taku titsinerup kingorna oqallitsitsisoqar-
poq, qulaanilu eqqaaneqartut taakkunun-
nga ilaapput. Piviusulersaarut aallaaviga-

lu gu kinguaassiuutitigut innarliissarnernut 
tunngatillugu ajornartorsiutit eqqartornis-
saannut oqallitsitsisut innuttaasunik suli-
su nillu akuliutsitsisarput. Oqallitsitsinermi 
aamma qulakkeerniarneqarpoq apeqquti-
gineqarsinnaasut akissutissaqartinnis-
saat, taamaasilluni isiginnaartut eqqissil-
lutik ingerlaqqissinnaaniassammata. 

Kommunit qanimut suleqatigalugit taku-
tit sisoqarpoq, kommunillu takutitsinernut 
atatillugu takutitsinerillu kingorna upalu-
ngaarsimasunik piareersimatitsipput. 
Inuia qatigiit pingaartumillu inuit tamatu-
munnga assingusunik misigisaqarsimasut 
paarilluarniarlugit taamaaliortoqarpoq. 

Kommunini tamani tallimani takutitsinik-
kut piviusulersaarutip najoqqutassallu 
tigul luarneqarnerat takuneqarsinnaavoq. 
Oqallitsitsinerit ingerlalluartarput, aam-
ma innuttaasut sulisullu soqutiginartunik 
apeqquteqartarput taamaalillunilu oqallil-
luartoqartarluni. Ataatsimut isigissagaan-
ni piviusulersaarut inuiaqatigiinnik nuan-
naarnerulersitsivoq, tassami arlallit oqar-
mata ingerlariaqqinnissamut neriuuteqa-
lersitsillunilu nukissaqalersitsisoq.  

Piviusulersaarut 2020-mi februaarip sisa-
maanni KNR-ikkut takutinneqarpoq tama-
tumalu kingorna oqallitsitsineq isumas-
sar siorfigalugu radiokkut oqallitsitsiso-
qarluni.  

Sammisami matumani kinguaassiuutitigut 
innarliinerit pitsaaliornerisa pitsanngor-
sarnissaat anguniagaavoq. Sammisami 
pingaarnermi 1-imi paasissutissiinermik 
suliniuteqarnermi sammisaq pillugu paa-
sis sutissiinikkut paquminarunnaarsitsini-
arnikkullu pitsaaliuineq taperserneqartar-

poq. Soorlu sammisami pingaarnermi 
6-imi allassimasutut inunnut ki-

nguaassiuutitigut kan-
ngut saatsuliortutut 

pissusilersortunik 
kanngutsaatsu-
lioratarsinnaasu-

nillu pitsaaliuinis-
saq siunertaralugu 

tapersersuinissamik 
katsorsaanissamillu ne-
qeroorutinik ineriartor-
titsisoqarportaaq. 

Taamatuttaaq susassa-
qarfiit akimut suleqati-

giinnerisigut pitsaaliuineq 
taperserneqartarpoq. 2019-

imi Meeqqat Ikiortigit Kalaallit 
Nunaat suleqatigineqalerpoq, taakkut-

taaq meeqqat kinguaassiuutitigut innar-
lerneqartarnerannik akiuinissamik angu-
niagaqarput. Meeqqat Ikiortigit suleqati-
galugit sullinniakkanut assigiinngitsunut 
paasissutissiisutinik qulingiluanik qupper-
sakkanik ineriartortinniarlugit suleqati-
giissitanik pilersitsisoqarpoq. Quppersak-
kat paasissutissiisut Killiliisap inuiaqati-
giinnut sulisunullu atortussaannut taper-
taassapput. Quppersakkani paasissutis-
siisuni Meeqqat Ikiortigit-mit saqqum-

mer sinneqartuni sullinniakkat pingaar-
nerit tassaapput meeqqat inuusuttullu; 
paaq qinnittarfinni sulisut, atuarfiit, inuu-
suttunut ilinniarfiit, sunngiffimmi neqe-
roorutit, ilaqutariinnut neqeroorutit, peq-
qinnissaqarfik politiillu kiisalu inersima-
sut kanngutsaatsuliortutut pissusilersor-
tartut. Sullitat pingaarnerit tullii tassaap-
put inuiaqatigiit, kinguaassiuutitigut 
innar liisoqarneranik assigiinngitsutigut 
ilisimasaqalerniassammata. Quppersak-
kat paasissutissiisut qulingiluat imaat 
 sullinniakkanut assigiinngitsunut tun-
ngap put. Taakkua tamarmik iliuuseqar-
nissaq pillu gu paasissutissanik sakkussa-
nillu ima qarnertik assigiissutigaat. Qup-
persakkat paa sissutissiisut saniatigut 
Meeqqat Iki ortigit kinguaassiuutitigut 
 innarliisarnerit akiorniarlugit suliniute-
qarnermut tapersiisumik unnukkut sam-
misassaqartitsi sas saaq, atuarfinnut 
pulaar tassaaq aamma paaqqinnittarfinnut 
suliffeqarfinnullu saqqummersitsiartor-
tassalluni. 

Nuna tamakkerlugu suliniutit, anguniakkat 
pikkorissaanerillu allat ataatsimut isigalu-
git kinguaassiuutitigut innarliisarnernik 
pitsaaliuinermut taperseeqataasut arla-
qar put; assersuutitut eqqaaneqarsinnaap-
put MANU, Meeqqat 0-18, Siusissukkut 
Iliuuseqarneq, Atoqatigiinnermut Peqqin-
nartumik Isiginnittaaseqarneq/Inuusat 
atorlugit Suliniuteqarneq aamma innut-
taasut peqqinnerulernissaannik sulinium-
mik Inuuneritta III-mik nutaamik ineriar-
tortitsineq. 

PITSAALIUINEQ 

11



OQARTUSSAQARFINNIK 
ASSIGIINNGITSUNIK 
SULIALINNIK  
SULEQATEQARNEQ

Sammisami pingaarnermi matumani ki-
ngu aassiuutitigut innarliisarnermik akiui-
nermi susassaqafiit akimut suleqatigiin-
nerannik pitsaanerulersitsinissaq anguni-
a gaavoq. Killiliisa aallartimmalli susassa-
qarfinnit assigiinngitsunit malinnaaqati-
giit akuutinneqarput. Malinnaaqatigiinnut 
ilaatigut ilaapput politiit, aqutsisoqarfiit, 
naalakkersuisoqarfiit, kommunit, Kalaallit 
Nunaanni Eqqartuussiviit aamma Piner-
luttunik Isumaginnittoqarfimmit sinnii-
suu titat. Suliniummi sulissutigineqartut 
ineriartortinneqartut amerliartuinnartillu-
git susassaqartut amerliartuinnartut ma-
linnaasoqatigiinnut ilanngutsinneqartar-
put. 2019-imi aalajangerneqarpoq nunat-
sinni NGO-t sinniisui malinnaasoqatigiin-
nut ilanngutsinneqassasut. Malinnaasoqa-
tigiit sammisat assigiinngitsut iluanni su-
liniutinik ineriartortitsinermi atuutsitsi-
lernermilu pingaarutilinnik siunnersuute-
qarlutillu pitsaassutsimik qulakkeerinne-
qataasarput. 

Malinnaasoqatigiit ukiumoortumik isuma-
sioqatigiinnermi katersuuttarput. 2019-

imi malinnaasoqatigiit apriilip aappaanni 
ataatsimiipput, tamatumanilu ilaatigut 
najoqqutassaq, tamatuminnga atuutsit-
silernermut maligassiuisullu suliaannut 
kaammattuutit aallunneqarput. Massak-
kut 2020-mi upernaakkut malinnaasoqa-
tigiit isumasioqatigiinnissaat pilersaaru-
siorneqarpoq, tamatumanilu naatsorsuu-
tigineqarpoq inunnut kanngutsaatsulior-
tutut pissusilersortartunut suliniutissat, 
aamma suliami pingaarnertut susassaqar-
finni tamani (politiit, isumaginnittoqarfik 
aamma peqqinnissaqarfik) suleriaaseq 
qanoq ingerlasarnersoq aallunneqassasut. 

Killiliisami paasissutissanik katersuiner-
mut tunngatillugu politiit aamma pinerlut-
tunik isumaginnittoqarfik susassaqarfim-
mi ilisimasanik avitseqatigiinnermut tun-
ngatillugu paasissutissanik iluaqutaasu-
nik tapersiisimapput: Suliffeqarfiup iluani 
paasissutissat aamma inuuniarnermut 
aningaasaqarniarnermullu inuiaqatigiillu 
katitigaanerannut tunngatillugu paasis-
sutissat nunap immikkoortuineersut. 

EQQUGAASUT 
ILAQUTAALLU

Sammisami pingaarnermi matumani inuit 
innarlerneqarsimasut kiisalu innarlerne-
qarsimasunut qanigisaasut taperserne-
qarnissamik, siunnersorneqarnissamik 
katsorsarneqarnissamillu pitsaanerusu-
mik neqeroorfigineqartarnissaat angunia-
garineqarpoq. Tamatumani maligassiuisut 
suliniuteqartutut eqqaakutsoorneqarsin-
naapput. Taakku oqaluttuarnermikkut pa-
quminarunnaarsitseqataanermut, aqqu-
tis siuinermut innuttaasunillu neriuute-
qalersitsinermut nakussatsitsinermullu 
ilaapput. 

Inersimasunik kingusissukkut kingunerlut-
sitsisimasunik katsorsaasartut anga la sar-
toqatigiit aamma meeqqanik innarlerne-
qar simasunik katsorsaasartut angalasar-
toqatigiit illoqarfinni nunaqarfinnilu arla-
linni suliartik pingaarutilik ingerlappaat. 
Tamanna pisarpoq QS aamma Pitsaaliui-
nermut Isumaginninnermullu Aqutsisoqar-
fimmi Killiliisa-mik suliaqartut qanimut 
suleqatigalugit. Killiliisa-mik suliaqartut 
angalasartoqatigiit ukiumoortumik ataat-
simiinneranni peqataasarput taamaalil-

lutillu suliap qanoq pitsanngorsarneqar-
sinnaaneranut ilinniagaqassutsimut naa-
pertuuttumik siunnersuuteqarsinnaal-
lutik. Angalasartoqatigiit taamatuttaaq 
Killiliisami anguniakkanik tapersiisarput 
aamma innarlerneqarsimasunik qanigi saa-
sunillu ikiuingaartarlutillu kinguaassiuu-
titigut innarliisarnernik akiuinermi taper-
siingaartarput. 

NUNAQQATIGIIT

Sammisami pingaarnermi 5-imi, nunaqqa-
tigiinnut tunngasumi, periusissap nunaq-
qa tigiinnut ataasiakkaanut  tulluarsarnis-
saa aamma inuuniarnikkut kulturikkullu 
atugassarititaasut eqqarsaatigineqarnis-
saa anguniagaavoq. Tamatumani kingu-
aas siuutitigut innarliisarnerup akiorniar-
nerani angusaqarluarnerunissap aamma 
piginneqataanerusutut kajumissuseqar-
nerusutullu misiginissap qulakkeernissaat 
siunertarineqarpoq. Suliniutit nunaqqati-
giinni atugarineqartunut naleqqussarne-
rat susassaqarfimmi paasissutissanik 
kater suinerup pingaartinneqangaarnera-
nit taperserneqarpoq. Taamaattumik toq-
qammavissamik suliaqarnermi nunaqqa-
tigiit pillugit ilisimasanik paasissutissanil-
lu katersuisoqarpoq. Tamanna suliniutit 
aallartisarneqarneranni inuiaqatigiit 
ataat simut inuuniarnerminni atugassari-
titaasa ilisarnaataasa nalunaarsornis-
saan nut tunngatillugu naleqquppoq. Toq-
qammavissanik pilersitsinikkut siunissa-
mi sunniutaasut pitsaasut ajortullu nali-
lersorneqarsinnaassallutillu uuttorneqar-
sinnaassapput. Nunaqqatigiit pillugit paa-
sissutissanik misissueqqissaarnermit ili-
si masat suliniutit nunaqqatigiinnut naleq-
qussarnissaannut iluaqutaasinnaapput. 
Politiit, pinerluttunik isumaginnittoqar fi-
up, Nunatsinni Naatsorsueqqissaartarfik, 
Nunatsinni Nakorsaaneqarfik aamma in-
nuttaasut peqqissusaannik misissuisitsi-
neq/Statens Institut for Folkesundhed 
(SIF) suleqatigiinnerisigut paasissutissat 
katersorneqartarput. Nunatsinni Naatsor-
sueqqissaartarfik nunaqqatigiit katiti gaa-
nerat aamma inooqatigiinnikkut ani ngaa-
saqarnikkullu atugarisaat ataatsimullu isi-
galugu inuuniarnermi atugassarititaat; 
tassunga ilanngullugit inuiaqatigiit, ilin-

nia gaqassuseq, sulisinnaassuseq, sulisus-
sarsiortut amerlassusaat, aningaasatigut 
isertittakkat ilaqutariinnermi atugarine-
qartut; pillugit paasissutissiisarpoq. Taa-
matuttaaq nunaqqatigiinni inuit innarler-
ne qarsimasut kiisalu kinguaassiuutitigut 
kanngutsaatsuliortutut pissusilersortut 
kanngutsaatsulioratarsinnaasullu amer-
lassusaannut tunngatillugu pinerluttulior-
nikkut naatsorsueqqissaartoqarnissaa 
pingaaruteqarluinnarpoq. Kinguaassiuuti-
tigut kanngutsaatsuliortartutut pissusi-
lersortut tapersersornissaannik katsor-
sarnissaannillu ineriartortitsinermut ta-
manna pingaaruteqarpoq. Kinguaassiuuti-
tigut innarliisarnermik akiuinermut tun-
ngatillugu maligassiuisut nuna tamakker-
lugu tikeraartarnerat nunaqqatigiinni suli-
niutinik pilersitsinermik kinguneqarsima-
vortaaq. Assersuutigalugu innuttaasunik 
ataatsimiisitsisoqartarpoq, tamatumanilu 
kinguaassiuutitigut innarliinerit akiorne-
ranni qanoq suleqatigiinnerup ataatsi-
moor luni pitsanngorsarneqarnissaa nu-
naq qatigiit eqqartortarpaat. Innuttaasu-
nik ataatsimiisitsisarnerit kinguaassiuuti-
tigut innarliisarnerit eqqarsaatigalugit 
pa quminarunnaarsitsiniarnermut ilisima-
sa qarnerulernermullu iluaqutaapput. Taa-
matuttaaq kinguaassiuutitigut innarlerne-
qarsimanerup kingunerisaanik kingusis-
sukkut kingunerlutsitsinermik aamma er-
loqinartunik misigisaqarsimagaluarluni 
inger laqqittoqarsinnaaneranik pitsaasu-
millu inuusoqarsinnaaneranik paasinnin-
nerulernermut iluaqutaavoq. Innuttaasu-
nik ataatsimiisitsisarnerit taamaalillutik 
inuiaqatigiit akornanni neriuuteqalersit-
sillutillu pitsaasumik allannguinissamut 
akisussaaffileeqataapput. 

INUIT KINGUAASSIUU­
TITIGUT KANNGUT­
SAATSULIORNERMIK 
 PISSUSILERSORTARTUT

Sammisat arfernanni kinguaassiuutitigut 
kanngutsaatsuliortutut pissusilersortar-
tut pissusilersoratarsinnaasullu taperser-
sorneqarnissaannik katsorsarneqarnis-
saannillu pilersitsinissaq siunertaavoq. 
Pe ri usissamik saqqummersitsinermiilli 
Pit saaliuinermut Isumaginninnermullu 
Aqutsisoqarfiup kanngutsaatsuliortartu-
nik nuna tamakkerlugu katsorsaavimmik 
pilersitsinissamut periarfissat misissor-
pai. Tamatumunnga atatillugu sammisaq 
pillugu Pitsaaliuinermut Isumaginninner-
mullu Aqutsisoqarfik sulisunik ulluni arla-
linni sammisaqartitsillunilu pikkorissaa-
voq kiisalu najukkami kanngutsaatsulior-
tartunik katsorsaasarnermut periarfissat 
pisariaqartitallu pillugit ilisimasanik ka-
tersuisimalluni. Ilisimasat taakku kingu-
aassiuutitigut kanngutsaatsuliortartunik 
tapersersuinissamik katsorsaanissamillu 
neqeroorummik pilersitsinissamut tun-
ngaviliissapput. 2019-imi septembarimi 
suleqatigiissitanik, kinguaassiuutitigut 
kanngutsaatsuliortartutut pissusilersor-
tut pillugit immikkoortunik anguniakkanik 
pingasunik assigiinngitsunik ineriartortit-
sinissaq pillugu suleqatigiittussanik, pi-
sor tatigoortumik pilersitsisoqarpoq, 

taak kununngalu ilaapput tarnip pissusiinik 
ilisimasallit marluk, QS, Pinerluttunik Isu-
maginnittoqarfik, Qaqortumi Ilaqutariin-
nik Sullissivik kiisalu Killiliisa-mik sulia-
qar tut. Suleqatigiissitat qaammammut 
ataasiarlutik ataatsimiittarput, immik-
koortullu anguniakkat pingasut ukuupput:

 ¬ Kinguaassiuutitigut kanngutsaat-
suliortutut pissusilersortartunut 
 katsorsaanissamik neqeroorut

 ¬ Kanngutsaatsulioratarsinnaasunik 
 immaqalu sulisunik kiisalu qanigi saa-
sunik siunnersuinissamik neqeroorut 
kinaassutsimik isertuussiffiusoq

 ¬ Nunatsinni ullukkut unnuakkullu paaq-
qinnittarfinni meeqqat kinguaassiuu-
titigut kanngutsaatsuliortutut ernu-
ma nartumilluunniit pissusilersortut 
immikkut suliniuteqarfiginerat

Taakkuninnga atuutsitsilerneq uuttor-
tarniarlugu toqqammavissanik, nalilersui-
sarnernik malittarinnittarnernillu pilersit-
si soqarnissaa siunertaavoq. Suliniutit 
pingasut tamarmik 2020-p ingerlanerani 
atuutsinneqalernissaat naatsorsuutigine-
qarpoq.

NAGGASIINEQ
Ukiumoortumik nalunaarusiami Killiliisa-mik periusis-
sap iluani suliniutigineqarsimasut ataatsimut takune-
qarsinnaapput. Suliniutit arlallit periusissami sammisa-
nik pingaarnernik assigiinngitsutigut tapersiisut aallar-
ti sarneqarput. Suliniutit arlallit sammisani pingaarnerni 
arfinilinni qanoq imminnut attuumassuteqarnersut 
ukiu moortumik nalunaarusiamit ersersinneqarpoq, taa-
maalillunilu erseqqissarneqarluni periusissami qanoq 
ataatsimut isigaluni suleriuseqartoqarnersoq. Kingu-
aassiuutitigut innarliinerit akiorniarlugit susassaqarfiit, 
oqartussaasut NGO-llu akimorlugit suleqatigiinnerit 
pitsaasut 2019-imi pilersinneqarput. Suleqatigiinnerit 
taakkua 2020-mi ingerlaannarnissaat ineriartortinne-
qarnissaallu naatsorsuutigineqarpoq.


